
మల్కాజిగిరి
సొమవారం, 21‑08‑2023ప్రజల పక్షాన అక్షర యజ్ఞం

సంపుటి : 01   
సంచిక : 40

పేజీలు : 4
వెల : 4 

తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

హైదరాబాద్ లో బెగ్గర్ 
మాఫియా

ముసలి వాళ్లను తీసుకువచ్చి వారితో బిక్షం ఎత్తి స్తూ న్నాడు. జూ-
బ్లీ హిల్స్‌ చెక్ పోస్ట్ , కేబీఆర్ పార్క్ దగ్గర బిక్షటన 
చేయిస్తూ న్నాడు. వారు రోజంతా కష్ట పడి సంపాదించినది తాను 
తీసుకుని, వారికి రూ. 200 కూలి ఇస్తు న్నాడు. అయితే పక్కా 
సమాచారంతో రంగంలోకి దిగిన టాస్క్‌ ఫోర్స్‌ అధికారులు 
బెగ్గింగ్‌ మాఫియా గుట్టు  రట్టు  చేశారు. జూబ్లీ హిల్స్ చెక్ పోస్ట్ , 
కేబీఆర్ పార్క్ వద్ద  బిక్షం ఎత్తుకుంటు న్న మొత్తం 23 అదుపు -
లోకి తీసుకున్నారు. 

భారతీయ భాషల్ని 
అనువదించే స్పెషల్ 

ఏఐ పోర్టల్ భాషిణి
జయభేరి, న్యూఢిల్లీ :

ప్రధాని నరేంద్ర మోదీ కీలక ప్రకటన చేశారు. బెంగళూరులో జరుగుతున్న జీ20 డిజిటల్ 
ఎకానమీ సదస్సులో వర్చువల్‌గా పాల్గొ న్న ప్రధాని...ఆర్టిఫిషియల్ ఇంటిలిజెన్స్ గురించి 
ప్రస్తావించారు. ఈ క్రమంలోనే భారత్ ఏఐ టెక్నాలజీతో ఓ లాంగ్వేజ్ ట్రాన్స్‌లేషన్‌  ప్లా ట్‌ఫా -
మ్‌ని తయారు చేస్తోందని వెల్లడించారు. భారత్‌లోని భాషా వైవిధ్యానికి తగ్గట్టు గా ఇది అన్ని 
భాషల్లో నూ తయారవుతోందని చెప్పిన ప్రధాని ఈ ప్లా ట్‌ఫామ్‌కి "భాషిణి  అనే పేరు పెట్టినట్టు  
తెలిపారు. ప్రపంచంలోనే అత్యంత తక్కువ ధరకు ఇంటర్నెట్ డేటా అందిస్తున్న దేశం భారత్ 
మాత్రమే అని చెప్పిన ఆయన త్వరలోనే ఇండియాలో డిజిటలైజేషన్‌ ఊహించిన దాని కన్నా 
వేగంగా కొనసాగుతోందని స్పష్టం చేశారు.భారత్‌లో ప్రస్తుతానికి 85 కోట్ల మంది ఇంటర్నెట్ 
యూజర్స్ ఉన్నారని, వీళ్లందరూ తక్కువ ధరకే ఇంటర్నెట్

జయభేరి, న్యూ డిల్లీ :
అమెరికా దేశాధ్యక్ష ఎన్నిక‌ల్లో  భారత్‌కు చెందిన వివేక్ రామ‌స్వామి రిప‌బ్లిక‌న్ పార్టీ త‌ర‌పున 
పోటీప‌డేందుకు ఆస‌క్తిగా ఉన్నారు. ఆ పార్టీ అభ్యర్ధిత్వం కోసం ఆయ‌న ప్రచారం కూడా మొద -
‌లుపెట్టా రు. ఈ క్రమంలో మీడియా ఇంటర్వ్యూలు, చర్చా వేదికలపై వివిధ అంశాల గురించి 
తన ఆలోచనలను పంచుకుంటున్నారు. తాజాగా ప్రముఖ వార్తా సంస్థ సీఎన్ఎన్ టీవీకి ఇచ్చిన 
ఇంటర్వ్యూలో వివేక్ రామస్వామి రష్యా- ఉక్రెయిన్ యుద్ధం పై మాట్లా డారు.ఉక్రెయిన్‌పై రష్యా 
దండయాత్రను ఆపాలంటే ముందు చైనా తో పుతిన్ దోస్తీని కట్ చేయాలని ఆయన అభిప్రాయ-
పడ్డా రు. రష్యా- చైనా సైనిక కూటమితో అమెరికాకు ఎప్పటికైనా ముప్పు పొంచి ఉందన్నారు. 
‘రష్యా-ఉక్రెయిన్ యుద్ధాన్ని  ఆపాలంటే ఒకటే మార్గం. 
ముందు చైనాతో పుతిన్‌ దోస్తీని కట్‌ చేయడమే. ఆ పని నేను చేయగలను. నేను అధ్యక్షుడి -
గా ఎన్నికయ్యాక మాస్కోలో పర్యటిస్తా. చైనాతో దోస్తీని వదులుకునేలా పుతిన్‌కు ఒప్పిస్తా. 
నా విదేశీ విధానాల్లో  ఇదే ప్రథమమైనది. అయితే, ఈ మొత్తం ప్రాసెస్‌లో రష్యా అధ్యక్షుడు 
పుతిన్‌ను ఓడించే లక్ష్యంతో కాకుండా అమెరికాను గెలిపించే లక్ష్యంతో ముందుకెళ్తా. రష్యాను 
ఆపేందుకు ప్రస్తుత అమెరికా అధ్యక్షుడు బైడెన్‌ అనుసరిస్తున్న విధానం సరిగా లేదు. ఉక్రెయి -
న్‌కు మద్దతుగా అమెరికా ఎంత సాయం చేసినా నిరుపయోగమే. దీనివల్ల పుతిన్‌ చైనాకు 
మరింత దగ్గరవుతాడు’ అని వివేక్‌ రామస్వామి తెలిపారు.

త్వరలో పింఛన్లు
పెంచుతాం..
మళ్లీ  అధికారం మాదే- సీఎం కేసీఆర్

ఉక్రెయిన్‌పై రష్యా 
దండయాత్రను 
ఆపాలంటే.. 
చైనా తో పుతిన్ దోస్తీని కట్ చేయాలి

బిడ్డకు పాలిచ్చి..
హార్ట్ ఎటాక్

జయభేరి, వరంగల్ :
ఇటీవలి కాలంలో ఆరోగ్య సమస్యలు విపరీతంగా పెరిగిపోతున్నాయి. ముఖ్యంగా 
మహమ్మారి నుండి చాలా మంది అనేక సమస్యలను ఎదుర్కొంటున్నారు. 
అందులో గుండెపోటు ఒకటి. ఈ గుండెపోటు సాధారణంగా కార్డియోవాస్కుల -
ర్ సమస్య. ఈ సమస్యతో చాలా మంది ఇబ్బందులు పడుతున్నారు. ముఖ్యంగా 
పురుషుల కంటే మహిళలే ఎక్కువగా గుండెపోటుతో బాధపడుతున్నారు. 
వరంగల్ లో ఇలాంటి ఘటనే చోటుచేసుకుంది. నెలల బిడ్డకు పాలిస్తూ తల్లి 
గుండె నొప్పి రావడంతో అక్కడికక్కడే కుప్పలిన ఘటన అందరికి షాక్ కు గు-
రిచేసింది. వర్ధన్నపేట మండలం ఇల్లందు గ్రామానికి చెందిన సుస్మిత ఈ నెల 
13న ప్రసవం కోసం వరంగల్ సీకేఎం ఆస్పత్రిలో చేరింది. ఈ నెల 16న ఆమె 
ఆరోగ్యవంతమైన మగబిడ్డకు జన్మనిచ్చింది. అయితే, శిశువుకు ఆరోగ్య సమస్యలు 
తలెత్తడంతో ఆసుపత్రిలోని నియోనాటల్ కేర్ యూనిట్ (SNCU)లో చేర్చారు. 
శిశువుకు అక్కడ చికిత్స చేయిస్తుండగా, సుస్మిత సీమాంక్ వార్డులో  శిశువుకు 
పాలిచ్చేది. ఎప్పటిలాగే తెల్లవారుజామున 4 గంటలకు ఎస్‌ఎన్‌సీయూలో బిడ్డకు 
పాలుపట్టింది. ఆ తర్వాత పక్క వార్డులో  నిద్రిస్తున్న ఆమెకు ఉదయం 6 గంటలైనా 
లేవలేదు. కుటుంబ సభ్యులు తట్టిలేపినా సుస్మిత స్పందించలేదు. ఆందోళనకు 
గురైన కుటుంబ సభ్యులు వెంటనే వైద్యులకు సమాచారం అందించారు. ఆమెను 
పరీక్షించిన వైద్యులు ఆమెకు గుండెపోటు వచ్చినట్లు  గుర్తించారు. వెంటనే సీపీఆర్‌ 
చేసి బతికేందుకు ప్రయత్నించినా ఫలితం లేకపోయింది. అప్పటికే ఆమె మృతి 
చెందినట్లు  నిర్ధారిం చారు. తొలి ప్రసవంలోనే మగబిడ్డకు జన్మనిచ్చిన సుస్మిత.. 
తల్లి చనిపోవడంతో ఆ రోజంతా పాప తల్లి ప్రేమను కోల్పోయింది. పాలకోసం 
గుక్కపట్టి ఏడ్చిన తల్లికి వినపించినా తిరిగిరాని లోకాలకు వెళ్లిపోయింది. బిడ్డ 
ఏడుస్తుండటంతో ఓదార్చడం ఎవరి తరం కాలేదు. దీంతో కుటుంబ సభ్యులు 
గుండెలు పగిలేలా కన్నీరుమున్నీరయ్యారు.

వెస్ట్ హైదరాబాద్ లో 
ఎకరం 100 కోట్లు ..
గజం లక్ష.. మరి వెస్ట్ 
లో ఉన్న డిమాండ్.. 
ఈస్ట్, నార్త్ లో 
ఎందుకు లేదు 3

మిగతా 2 లో
మిగతా 2 లో

సెర్బియ‌న్ 
మోడ‌ల్‌తో 
దిశా ప‌టానీ 
డేటింగ్‌..!

2 జనరల్ న్యూస్సొమవారం
21.08.2023

జయభేరి, హైదరాబాద్ :
హైదరాబాద్‌లో అనిల్‌ పవార్‌ అనే వ్యక్తి బెగ్గింగ్‌ 
మాఫియాకు తెరతీశాడు. ముసలి వాళ్లను తీసుకు-
వచ్చి వారితో బిక్షం ఎత్తిస్తూన్నాడు. జూబ్లీహిల్స్‌ చెక్ 
పోస్ట్, కేబీఆర్ పార్క్ దగ్గర బిక్షటన చేయిస్తూన్నాడు. 
వారు రోజంతా కష్టపడి సంపాదించినది తాను 
తీసుకుని, వారికి రూ. 200 కూలి ఇస్తున్నాడు. అయితే 
పక్కా సమాచారంతో రంగంలోకి దిగిన టాస్క్‌ ఫోర్స్‌ 
అధికారులు బెగ్గింగ్‌ మాఫియా గుట్టు  రట్టు  చేశారు. 
జూబ్లీహిల్స్ చెక్ పోస్ట్, కేబీఆర్ పార్క్ వద్ద బిక్షం ఎత్తు-
కుంటున్న మొత్తం 23 అదుపులోకి తీసుకున్నారు. 
వారు ఇచ్చిన సమాచారం ప్రకారం ప్రివెన్షన్ ఆఫ్ 
బెగ్గింగ్ యాక్ట్ కింద అనిల్ పవార్ పై కేసు నమోదు చేసి 
అతడ్ని అరెస్ట్‌ చేశారు.హైదరాబాదులో యాచకులు 
వాహనదారులను బెంబేలెత్తిస్తున్నారు. సిగ్నల్ పడగానే 
రోడ్లపై వాలిపోయి డబ్బులు కోసం వాహనదారులను 
ఇబ్బందులకు గురి చేస్తున్నారు. డబ్బులు ఇస్తే హ్యాపీ.. 
లేదంటే బూతులతో విరుచుకుపడతారు. దింతో 
బిచ్చగాళ్ళు అంటే భయపడే స్థా యికి నగరవాసుల 
చేరుకున్నారు. పదులు కాదు.. వందలు కాదు.. వేలల్లో  
నగరవ్యాప్తంగా బిక్షాటన చేసేవారు ఉన్నారు. వీరంతా 
ఎక్కడి నుండి వచ్చారు.. వీరందరికీ ఆశ్రయం కల్పి-
స్తుంది ఎవరు.. అసలు ఈ బెగ్గింగ్ మాఫియా వెనక 
ఎవరున్నారు..? అన్న విషయాలను నిగ్గు  తేల్చడానికి 
రంగంలోకి దిగిన వెస్ట్ జోన్ టాస్క్ ఫోర్స్ పోలీసులు.. 

బెగ్గింగ్ మాఫియా గుట్టు  రట్టు  చేశారు. ఈ మాఫియా 
లీడర్ అనిల్ పవార్‌ను అదుపులోకి తీసుకున్నారు.అనిల్ 
పవర్ బెగ్గింగ్ మాఫియాకు ఆర్గనైజర్‌గా వ్యవహరిస్తు-
న్నాడు. అసలు ఎవరు ఈ అనిల్ పవార్.. ఎక్కడి నుంచి 
వచ్చాడు.. ఎలా ఈ బెగ్గింగ్ మాఫియాను ఆర్గనైజ్ చే-
స్తున్నాడు అని పోలీసులు విచారణ చేయగా సంచలన 
విషయాలు బయటకు వచ్చాయి. కర్ణా టక కు చెందిన 
అనిల్ పవార్ కొన్నేళ్ల క్రితం వచ్చాడు. ఈజీ మనీ కోసం 
బెగ్గింగ్ మాఫియాను ఎంచుకున్నాడు. ఇందుకోసం 
ఏజెంట్ల ద్వారా వివిధ రాష్ట్రా లకు చెందిన ముసలి 
వాళ్లను, అనాధలను, ఏ తోడు లేని ఒంటరి మహిళలని 
టార్గెట్ గా చేసి నగరానికి తీసుకొచ్చాడు. వారందరికీ 
ఆశ్రయం కల్పించి బెగ్గింగ్ పాయింట్లను కేటాయించా-
డు. కేబీఆర్ పార్క్, జూబ్లీహిల్స్ చెక్ పోస్ట్, హైటెక్ సిటీ 
చౌరస్తా, ఖైరతాబాద్ సిగ్నల్. ఇలా నగరంలో నిత్యం 
రద్దీగా ఉండే పాయింట్లు  వీరిని బెగ్గింగ్ కోసం సిద్ధం 
చేశాడు. ఉదయం 8 గంటల నుండి రాత్రి 11 గంటల 
వరకు వీరందరి చేత బెగ్గింగ్ చేయించాడు. 
నగర వ్యాప్తంగా అనిల్ పవర్ గ్యాంగ్లో  సుమారుగా 
200 మంది వరకు యాచకులు ఉండొచ్చు అంటూ 
పోలీసుల అంచనా. రోజంతా కష్టపడిన యాచకుల-
కు అనిల్ పవార్ ఇచ్చేది కూడా అంతంత మాత్రమే. 
ఒక్కో యాచకుడు రోజుకి 2000 రూపాయల వరకు 
సంపాదిస్తే అందులో బిక్షమెత్తుకుని వచ్చిన వాళ్లకు 
అనిల్ పవర్ ఇచ్చేది కేవలం 200 రూపాయలు 

మాత్రమే. అంటే రోజంతా ఒక యాచకుడు కష్టపడి 
యాచిస్తే అతనికి దక్కేది కేవలం 200 రూపాయలు 
మాత్రమే. రోజంతా యాచించి వచ్చిన డబ్బులను 11 
గంటల లోపు అనిల్ పవర్ కు అప్పచెప్పేయాలి. తను 
చెప్పిన ప్రాంతానికి వచ్చి యాచిస్తే వచ్చిన డబ్బంతా 
ఇచ్చేసి రోజువారి కూలి 200 రూపాయలు పట్టు కొని 
వెళ్ళాలి. ఇలా ముసలి వాళ్లు  అంగవైకల్యం కలవారు 
వితంతువులు యాచించి తీసుకొచ్చిన డబ్బుతో అనిల్ 
పవర్ విలాసవంతమైన జీవితాన్ని గడుపుతున్నాడు.
రోజు రోజుకి హైదరాబాదులో బెగ్గింగ్ సమస్య అధి-
కమవుతుంది. పోలీసులకు ఫిర్యాదులు కూడా పెద్ద 

ఎత్తున వస్తున్నాయి. అసలు ఇంతమంది ఎక్కడినుండి 
వస్తున్నారు వీరందరినీ ఆర్గనైజ్ చేస్తున్నది ఎవరు అన్న 
విషయాల గురించి ఫోకస్ పెట్టిన పోలీసులు ఎట్టకేలకు 
అనిల్ పవార్ ను అరెస్ట్ చేశారు. ప్రివెన్షన్ ఆఫ్ బెగ్గింగ్ 
యాక్ట్ కింద కేసు నమోదు చేశారు.ఈ మాఫియాలో 
కేవలం అనిల్ మాత్రమే ఉన్నాడా ఇంకెవరైనా ఉన్నారా 
అన్న కోణంలో పోలీసులు దర్యాప్తు కొనసాగుతోంది. 
పోలీసులు బెగ్గింగ్ మాఫియాను చేదించడంపై సర్వత్ర 
హర్షం వ్యక్తం అవుతుంది. అమాయకులను యాచకులు-
గా మారుస్తున్న అనిల్ పవార్ లాంటి వాళ్లను కఠినంగా 
శిక్షించాలని డిమాండ్లు  కూడా వినిపిస్తున్నాయి.

జయభేరి, హైద‌రాబాద్ :
త్వరలో పింఛన్లు  పెంచుతామని సీఎం కేసీఆర్ 
కీలక ప్రకటన చేశారు. సూర్యాపేట జిల్లా లో 
ప్రభుత్వ భవనాల ప్రారంభోత్సవం అనంతరం 
సీఎం కేసీఆర్ ప్రసంగించారు. తెలంగాణ ఏర్ప-
డిన తర్వాత రైతుల ఆత్మహత్యలు, ఆకలి చావులు 
తగ్గా యని సీఎం కేసీఆర్ అన్నారు. వచ్చే ఎన్నికల్లో  
బీఆర్ఎస్ దే గెలుపు అని ధీమా వ్యక్తం చేశారు. సూ -
ర్యాపేటలో ఎస్పీ, కలెక్టర్ కార్యాలయాల ప్రారంభిం -
చిన అనంతరం బహిరంగ సభలో సీఎం కేసీఆర్ 
ప్రసంగించారు. గత ఎన్నికల కంటే ఈసారి ఐదారు 
సీట్లు  ఎక్కువ వస్తాయన్నారు. కాళేశ్వరం నీటిని 
480 కి.మీ ప్రయాణించి సూర్యాపేట జిల్లా కు వస్తు-
న్నాయన్నారు. రూ.37 వేల కోట్లతో రైతు రుణమాఫీ 
చేశామన్నారు. ఉమ్మడి నల్గొం డ జిల్లా లోని 12 
అసెంబ్లీ స్థానాల్లో   బీఆర్ఎస్ ను గెలపించాలని సీఎం 
కేసీఆర్‌ కోరారు. అందరి కృషితోనే రాష్ట్రం అభివృద్ధి -
లో దూసుకెళ్తుందన్నారు. సూర్యాపేట జిల్లా  కావడం 
ఒక చరిత్ర అని సీఎం కేసీఆర్ అన్నారు. రూ.100 
కోట్లతో ప్రభుత్వ కార్యాలయాలను అభివృద్ధి చేశా-
మన్నారు. రాష్ట్రంలో 23వ జిల్లా  కలెక్టరేట్‌ను ప్రారం -
భించుకోవడం సంతోషకరంగా ఉందని తెలిపారు. 
దేశంలో మరెక్కడా లేని విధంగా తెలంగాణలో 
జిల్లా కో మెడికల్ కాలేజీ ఏర్పాటుచేసుకుంటున్నా-
మని సీఎం కేసీఆర్ తెలిపారు. తలసరి ఆదాయంలో 
తెలంగాణ దేశంలోనే నెంబర్‌ వన్‌గా ఉందన్నారు. 
తెలంగాణ ఏర్పడిన తర్వాత రైతుల ఆత్మహత్యలు, 
ఆకలి చావులు తగ్గిపోయాయని సీఎం కేసీఆర్ 
తెలిపారు. తెలంగాణలో పస్తులు ఉండే పరిస్థితి 

లేదన్నారు. ఒకప్పుడు ఫ్లో రైడ్‌తో ఇబ్బంది పడిన 
రాష్ట్రం ఇప్పుడు జీరో ఫ్లో రోసిస్‌ స్టేట్‌గా మారింద-
న్నారు. కొన్ని రాష్ట్రా ల్లో  అసెంబ్లీలు, సెక్రెటేరియట్‌లు 
కూడా సరిగ్గా  లేవన్నారు. తెలంగాణ జిల్లా లో కలెక్ట-
రేట్‌ అంత కూడా మా సెక్రెటేరియట్‌, అసెంబ్లీ అని 
కొందరు తనతో చెబుతున్నారన్నారు. సూర్యాపేట 
జిల్లా పై సీఎం కేసీఆర్‌ వరాలు కురిపించారు. జిల్లా -
లోని 475 గ్రామ పంచాయతీల అభివృద్ధి కోసం 
రూ.10 లక్షల చొప్పున నిధుల మంజూరు చేస్తు -
న్నట్లు  తెలిపారు. జిల్లా లోని 4 మున్సిపాలిటీలకు 
రూ.25 కోట్ల చొప్పున నిధులు మంజూరు చేస్తున్నా-
మని ప్రకటించారు. సూర్యాపేట మున్సిపాలిటీకి 
ప్రత్యేకంగా రూ.50 కోట్లు  మంజూరు చేస్తామని 
స్పష్టం చేశారు. పింఛన్లు  తప్పకుండా పెంచుతామ-

ని, తర్వలోనే ప్రకటన ఉంటుందని సీఎం కేసీఆర్ 
తెలిపారు. రాష్ట్రంలోని ప్రతి ప్రాంతంలో పుష్కలం-
గా సాగునీరు అందిస్తున్నామన్నారు. రైతులకు 
ముూడు గంటలే కరెంట్ చాలని కాంగ్రెస్‌ అంటోం -
దన్నారు. కర్ణా టకలో కరెంట్ కష్టా లు మొదలయ్యా-
యన్నారు. వీఆర్‌వో వ్యవస్థతో ప్రజలు ఇబ్బందులు 
పడ్డా రని, అందుకే తొలగించామన్నారు. ధరణితో 
భూముల రిజిస్ట్రేషన్‌లో అక్రమాలు తొలగిపోయా -
యని స్పష్టం చేశారు. ధరణి పోర్టల్ ను తీసేస్తామ -
ని కాంగ్రెస్‌ అంటోందని, ధరణిలో రైతు భూమిని 
మార్చాలంటే సీఎంకు కూడా అధికారం లేదన్నారు. 
కాంగ్రెస్‌ వాళ్ల ఆపద మొక్కులను ప్రజలు నమ్మొద్దని 
కోరారు. ఎవరు ఎన్ని కథలు చెప్పిన బీఆర్‌ఎస్‌దే 
విజయం అని సీఎం కేసీఆర్‌ తెలిపారు.

హైదరాబాద్ లో బెగ్గర్ మాఫియా

త్వరలో పింఛన్లు  పెంచుతాం..
మళ్లీ అధికారం మాదే- సీఎం కేసీఆర్

	  మొదటిపేజీ తరువాయి

భారతీయ భాషల్ని అనువదించే 
స్పెషల్ ఏఐ పోర్టల్ భాషిణి
డేటాని పొందుతున్నారని వెల్లడించారు. డిజిటల్ ఇండియా పథకంలో భాగంగా...
భాషిణి పోర్టల్‌ ద్వారా ఇప్పుడున్న 10 భారతీయ భాషలతో పాటు, మొత్తం 22 భా -
షల్లో కి ట్రాన్స్‌లేషన్‌ వెసులుబాటు కలుగుతుంది. డిజిటల్ ఇండియాలో భాగంగా 
ఈ భాషిణి పోర్టల్‌ని తయారు చేస్తోంది కేంద్రం. భారతీయ భాషల మధ్య ఉన్న 
బ్యారియర్స్‌ని తొలగించి అన్ని భాషల్నీ అనుసంధానించాలన్నదే ఈ పోర్టల్ 
ముఖ్య ఉద్దేశం. చిన్న మధ్య తరహా పరిశ్రమలు, అంకుర సంస్థలు...ఈ పోర్టల్‌ని 
సులువుగా వినియోగించుకునేలా తయారు చేస్తున్నారు. అందుబాటులో ఉన్న ఏఐ 
టెక్నాలజీతో ఇది రూపు దిద్దు కుంటోంది. సొంత భాషలోనే డిజిటల్ సర్వీస్‌లను వి -
నియోగించుకునేలా ఇది తోడ్పడుతుంది. అన్ని ఆండ్రాయిడ్, iOS ప్లా ట్‌ఫామ్‌లలో 
ఇది అందుబాటులో ఉంటుంది. ఇందులో సునో ఇండియా, లిఖో ఇండియా, బోలో 
ఇండియా, దేఖో ఇండియా అనే ఆప్షన్స్ ఉంటాయి. ఓ తెలియని భాషను విన్నప్పుడు 
వెంటనే దాన్ని ఈ పోర్టల్‌లో టైప్ చేస్తే...అందుకు తగ్గట్టు గా టెక్స్ట్, ట్రాన్స్‌లేషన్‌ 
అందులో కనిపిస్తాయి. అంటే తెలియని భాష గురించి తెలిసిన భాషలో నేర్చుకో-
వడానికి వీలుంటుంది. 2001 జనాభా లెక్కల ప్రకారం భారత్‌లో 22 అధికారిక 
భాషలున్నాయి. 122 ఎక్కువగా వినియోగించే భాషలతో పాటు 1,599 ఇతర భా-
షలున్నాయి. అయితే...ప్రస్తుతం ఇంటర్నెట్‌లోని కంటెంట్ ఎక్కువగా ఇంగ్లీష్‌లోనే 
ఉంటోంది. ఇలా కాకుండా అన్ని స్థా నిక భాషల్లో నూ అందుబాటులో ఉండాలనే 
లక్ష్యంతో తయారు చేసిందే భాషిణి పోర్టల్. డేటా తక్కువ ధరకే లభిస్తుండడం, 
స్మార్ట్ ఫోన్‌ల వినియోగం పెరగడం వల్ల ఈ పోర్టల్‌తో చాలా ఉపయోగాలుంటా-
యని కేంద్రం భావిస్తోంది. National Language Translation Mission 
(NLTM) ని 2021-22 ఆర్థిక సంవత్సరంలో ప్రారంభించింది.

వడ్డె ర కులస్థు ల సమస్యల 
పరిష్కారానికి కృషి చేస్తా

జయభేరి, హైద‌రాబాద్ :

వడ్డెర కులస్థు ల సమస్యల పరిష్కారానికి కృషి చేస్తా అని బిఎల్ఆర్ చారిటబు-
ల్ ట్రస్ట్ వ్యవస్థా పకులు, BRS రాష్ట్ర నాయకులు బండారి లక్ష్మారెడ్డి అన్నారు. 
ఆదివారం రాధిక బ్యాస్ సైడ్ వద్ద వడ్డెర సంఘం రాష్ట్ర నాయకుడు బోదాసు లక్ష్మీ 
నారాయణ కార్యాలయంలో ఏర్పాటు చేసిన వడ్డెర కులస్థు ల ఆత్మీయ సమ్మేళన 
కార్యక్రమంలో ముఖ్య అతిథిగా పాల్గొ న్న బిఎల్ఆర్ చారిటబుల్ ట్రస్ట్ వ్యవస్థా ప-
కులు, BRS రాష్ట్ర నాయకులు బండారి లక్ష్మారెడ్డి మాట్లా డుతూ… తమ దృష్టికి 
వచ్చిన సమస్యల పరిష్కారానికి కృషి చేస్తానని హామీ ఇచ్చారు. అనంతరం బిఎ-
ల్ఆర్ ని ఘనంగా సన్మానించారు. ఈ కార్యక్రమంలో వడ్డెర సంఘం నాయకులు 
బోదాసు లక్ష్మీ నారాయణ, వరికుప్పల నర్సింహా, బొంత యాదయ్య, బొంత 
వెంకటేశ్, బో దాసు యాదగిరి, బిఎల్ఆర్ చారిటబుల్ ట్రస్ట్ సభ్యుడు బోదాసు 
నరేష్ తదితరులు పాల్గొ న్నారు.

గంగ తెప్పోత్సవ కార్యక్రమంలో 
పాల్గొ న్న బండారి లక్ష్మారెడ్డి

జయభేరి, హైద‌రాబాద్ :

తెలంగాణ గంగ తెప్పోత్సవ కమిటీ ఆధ్వర్యంలో ఖైరతాబాద్ (ట్యాంక్ బండ్) లో 
నిర్వహించిన తెలంగాణ గంగ తెప్పోత్సవం కార్యక్రమంలో పాల్గొ న్న బిఎల్ఆర్ 
చారిటబుల్ ట్రస్ట్ వ్యవస్థా పకులు, BRS రాష్ట్ర నాయకులు బండారి లక్ష్మారెడ్డి. ఈ 
కార్యక్రమంలో తెలంగాణ గంగ తెప్పోత్సవ కమిటీ అధ్యక్షుడు M. మహేందర్ 
బాబు, గంగపుత్ర సంఘం నాయకులు తదితరులు పాల్గొ న్నారు.

పోచమ్మ తల్లి ని 
దర్శించుకున్న బిఎల్ఆర్

జయభేరి, నాచారం :

నాచారం శ్రీశ్రీశ్రీ పోచమ్మ స్వయంభు దేవాలయం ప్రధమ వార్షికోత్సవం లో పాల్గొ -
న్న బిఎల్ఆర్ చారిటబుల్ ట్రస్ట్ వ్యవస్థా పకులు, BRS రాష్ట్ర నాయకులు బండారి 
లక్ష్మారెడ్డి. ఈ సందర్బంగా ఆయన మాట్లా డుతూ ఆ పోచమ్మ తల్లి ఆశీస్సులతో 
ఉప్పల్ నియోజకవర్గ ప్రజలు సుఖసంతోషాలతో వుండాలని కోరుకుంటున్నట్లు  
తెలిపారు. ఈ కార్యక్రమంలో భూపాల్ రెడ్డి, దంతురి శ్రీనివాస్ గౌడ్ తదితరులు 
పాల్గొ న్నారు. 

చిలకనగర్ లోని ఆదర్శ్ నగర్ మెయిన్ రోడ్ వద్ద మన ఆటో 
మొబైల్స్ నీ స్థా నిక కార్పొరేటర్ బన్నాల గీత ప్రవీణ్ ముదిరాజ్ 
తో కలిసి ప్రారంభించిన బిఎల్ఆర్ చారిటబుల్ ట్రస్ట్ వ్యవస్థా -
పకులు, BRS రాష్ట్ర నాయకులు బండారి లక్ష్మారెడ్డి.

- జయభేరి, ఉప్పల్ 

లయన్స్ ఇంటర్నేషనల్ ఆధ్వర్యంలో సాకేత్ ఓర్ల లక్ష్మారెడ్డి 
గార్డెన్స్ లో జరిగిన జోష్ ఇన్స్టలేషన్ నూతన డిస్టిక్ గవర్నర్ 
K. హరీష్ రెడ్డి ప్రమాణ స్వీకారోత్సవ కార్యక్రమంలో పాల్గొ -
న్న బిఎల్ఆర్ చారిటబుల్ ట్రస్ట్ వ్యవస్థా పకులు, BRS రాష్ట్ర 
నాయకులు బండారి లక్ష్మారెడ్డి. 

 - జయభేరి, ఉప్పల్ 

మన ఆటోమొబైల్స్ స్పేర్ పార్ట్స్ 
షాప్ ని ప్రారంభించిన కార్పొరేటర్

జయభేరి, ఉప్పల్ :
చిల్కానగర్ డివిజన్లో ని ఆదర్శనగర్ కాలనీలో మన ఆటోమొబైల్స్ ఫోర్ వీలర్ 
స్పేర్ పార్ట్స్ షాప్ ని ముఖ్య అతిథులుగా  సీనియర్ నాయకులు బండారి లక్ష్మా-
రెడ్డి, కార్పొరేటర్ బన్నాల గీత ప్రవీణ్ ముదిరాజ్ ప్రారంభించారు. బండారి 
లక్ష్మారెడ్డి, కార్పొరేటర్ మాట్లా డుతూ… వ్యాపారంలో నమ్మకంతో నాణ్యత గల 
వస్తువులతో కస్టమర్ల నమ్మకాన్ని నిలబెట్టు కోవాలని, బాగా వ్యాపారం జరగా -
లని మునుముందు పెద్ద ఎత్తున బ్రాంచీలు ఏర్పాటు చేసే విధంగా అభివృద్ధి 
చెందాలని షాప్ యజమానులు శివ, భారత్ కు అభినందనలు శుభాకాంక్షలు 
తెలిపారు. ఈ కార్యక్రమంలో చిల్కానగర్, ఉప్పల్ టిఆర్ఎస్ పార్టీ నాయకులు 
పెద్ద ఎత్తున పాల్గొ న్నారు.

గద్ద ర్ కుమారుడికి 
కాంగ్రెస్ టిక్కెట్

జయభేరి, హైదరాబాద్ :
ప్రజా యుద్ధనౌక గద్దర్ గొంతు మూగబోయింది కానీ.. 
ఆయన చివరి  రోజుల్లో  ప్రజాస్వామ్య రాజకీయాలు చేయా-
లనుకున్నారు. సొంత పార్టీ పెట్టా రు. కాంగ్రెస్‌తో కలిసి 
పోటీ చేస్తారన్న ప్రచారం జరిగింది. ఇతర పార్టీలతో కన్నా 
కాంగ్రెస్ తో ఎక్కువ సన్నిహితంగా ఉన్నారు. గద్దర్ చని -
పోయిన తర్వాత కూడా టీ పీసీసీ చీఫ్ రేవంత్ రెడ్డి ఎక్కువ 
బాధ్యత  తీసుకున్నారు. గద్దర కుటుంబానికి అన్నీ తానై 
వ్యవహరించారు. ఇప్పుడు గద్దర్ చివరి కోరికను ఆయన 
కుమారుడి ద్వారా తీర్చాలని రేవంత్ అనకుంటున్నట్లు గా 
చెబుతున్నారు. కాంగ్రెస్ హైకమాండ్ కూడా రేవంత్ ప్ర -
తిపాదనకు గ్రీన్ సిగ్నల్ ఇచ్చిందని చెబుతున్నారు.గద్దర్ 
మొదటి నుంచి విప్లవ పంథాలోనే ఉన్నారు. ఆయనకు 
ప్రజాస్వామ్యంపై ..ఓటు రాజకీయాలపై నమ్మకం లేదు. 
కానీ  తర్వాత మనసు మార్చుకున్నారు. ఓటు హక్కు 
నమోదు చేసుకుని రాజకీయాల్లో కి వచ్చేందుకు ప్రయ-
త్నిస్తున్నారు. తన వయసు సహకరించకపోయినా తన 
కుమారుడు సూర్యంను రాజకీయాల్లో కి  తెచ్చి నాయకుడ్ని 
చేయాలని అనకుంటున్నారు. ఇటీవల కాంగ్రెస్ పార్టీతో 
సన్నిహితంగా ఉంటున్నారు. రాహుల్ హైదరాబాద్ కు 
వచ్చినప్పుడు కలిశారు. తర్వాత కుటుబంంతో సహా ఢిల్లీకి 
వెళ్లి కలిశారు. రేవంత్ రెడ్డి కూడా గద్దర్ విషయంలో సా -
నుకూలంగా ఉన్నారు. ఇప్పుడు గద్దర్ మరణంతో ఆయన 
కుమారుడికి రాజకీయ భవిష్యత్ ను కల్పించాలని రేవంత్ 
లక్ష్యంగా పెట్టు కున్నట్లు గా చెబుతున్నారు. టిక్కెట్ల కసర -
త్తులో చాలా కాలంగా ఉన్న రేవంత్  రెడ్డి కొన్ని రిజర్వుడు 
నియోజకవర్గాల్లో   గద్దర్ కుమారుడి అభ్యర్థిత్వం స్వింగ్ 
ఓట్లను తెచ్చి పెడుతుందని నమ్ముతున్నారు. సికింద్రా -
బాద్ కంటోన్మెంట్ నియోజకవర్గాన్ని  రేవంత్ సీరియస్ 
గా పరిశీలిస్తున్నారు. అక్కడ సర్వేలు నిర్వహిస్తున్నట్లు గా 
పార్టీ వర్గా లు చెబుతున్నాయి. దళిత వర్గం నుంచి ఉన్నత 
స్థా యికి ఎదిగిన గద్దర్ వారసుడు చట్టసభల్లో కి వెళ్లేలా 
కాంగ్రెస్ ప్రయత్నిస్తోందని రేవంత్ చెబుతున్నారు. గద్దర్ 
కుమారుడు కూడా రాజకీయాలపై ఆసక్తిగా ఉన్నారు. 
రేవంత్ రెడ్డి నాయకత్వంపై నమ్మకంతో ఉన్న సూర్య ఎన్ని-
కల్లో  పోటీకి అవకాశం ఇస్తే వదులుకోనని చెబుతున్నారు. 
పార్లమెంట్ ఎన్నికల కంటే ముందే అసెంబ్లీ ఎన్నికలు జర -
గనున్నాయి. అసెంబ్లీకి పోటీ చేయించలేకపోతే.. పెద్దపల్లి 
పార్లమెంట్   నుంచి పోటీచేయించాలని కూడా రేవంత్  
రెడ్డి భావిస్తున్నారు.  గద్దర్ మంచి స్వభావం ఉన్న వ్యక్తి.. 
ఆయన లేకున్నా.. కుమారుడి రూపంలో చూడాలని.. 
టికెట్ ఇచ్చి ఆ కుటుంబానికి అండగా నిలువాలని 
కాంగ్రెస్ భావిస్తోందని చెబుతున్నారు.  ఇప్పటికే ఈ విష-
యాన్ని ఢిల్లీ హైకమాండ్‌కు కూడా రేవంత్ చేరవేసినట్లు .. 
అక్కడ్నుంచి గ్రీన్ సిగ్నల్ కూడా వచ్చిందని అంటున్నా-
రు. గద్దర్ పై  ఒక్క  దళిత వర్గాల్లో  నే కాదు.. అభ్యుదయ 
భావాలు ఉన్న  ప్రతి ఒక్కరిలో  అభిమానం ఉంది. అది 
ఓట్ల రూపంలోకి మారితే కాంగ్రెస్‌కూ మేలు చేస్తుందని 
రేవంత్ రెడ్డి భావిస్తున్నరు.

రోడ్ల పై ఎవరైనా చెత్త  వేస్తే  
జరిమానా తప్పదు

జయభేరి, మేడిపల్లి :
ఎంతటి వారైనా రోడ్లపై చెత్త వేస్తే జరిమానా తప్పదని మున్సిపల్‌ కమిషనర్‌ ఇస్లా వత్ 
నమ్య హెచ్చరించారు. పారిశుధ్య నిర్వహణలో భాగంగా ఇప్పటికే ప్రతి ఇంటికి ఆకు-
పచ్చ, ఎరుపు, నీలం రంగు కలిగిన మూడు రకాల చెత్త బుట్టలను పంపిణీ చేసామని 
ఇంటి నుండి ఉత్పత్తి అయ్యే గృహ వ్యర్థలను తడి, పొడి, హనీకారక చెత్త గాను 
వేరుచేసి స్వచ్ఛ ఆటోలకు తప్పనిసరిగా అందించాలన్నారు. రోడ్లపై చెత్త వేయడం 
ద్వారా కలిగే అనర్ధా ల గురించి సూచిక బోర్డు లు ఏర్పాటు చేయడంతో పాటు 
సామాజిక మధ్యమాలు, స్వచ్ఛ ఆటోలతో అనౌన్స్మెంట్ ద్వారా ప్రజలకు అవగాహన 
కల్పిస్తున్నామని అయినప్పటికీ కొంతమంది రాత్రి వేళల్లో  బహిరంగ ప్రదేశాలు,రో -
డ్లు ,ఖాళీ ప్రదేశాలు, నాలాలు, కాలువలు, మార్కెట్ ప్రదేశాలు తదితర ప్రాంతాలలో 
చెత్తను వేస్తున్నారని అందుకోసం రాత్రి సమయాలలో కూడా గస్తీ నిర్వహించేదుకు 
ప్రత్యేక బృందాలను ఏర్పాటు చేసి రోడ్లపై చెత్త వేస్తున్న వారిని గుర్తించి వారికి అవ -
గాహన కల్పించడంతో పాటు జరిమానాలు విధించడం జరిగింది. ఈ సందర్భంగా 
కమీషనర్ మాట్లా డుతూ... సాదారణ ప్రజలు, దుకాణ యజమానులు తమ చెత్తను 
తప్పనిసరిగా పారిశుధ్య కార్మికులకు అందజేయాలని, దుకాణాల ముందు వేస్తే 
వారిపై చర్యలు తీసుకుంటామని తెలిపారు. ప్లా స్టిక్‌ వినియోగాన్ని అరికట్టా లని, 
లేకుంటే తప్పనిసరిగా చర్యలు తీసుకుంటామని హెచ్చరించారు. పారిశుధ్య నిర్వహ-
ణకు అందురూ భాగస్వాములు కావాలని, ప్రజల సహకరిస్తేనే పారిశుధ్యం మెరుగు-
పడుతుందని తద్వారా స్వచ్ఛ పీర్జా దిగూడ సాకారమవుతుందన్నారు.

ఆయుర్వేదం పై ప్రజలకు అవగాహన
జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ పరిధిలోని 3వ డివిజన్ యందు వేద స్పెషా-
లిటీ ఆయుర్వేదిక్ హాస్పిటల్  సౌజన్యంతో ఏర్పాటు చేసిన "ఫ్రీ మెడికల్ క్యాంప్" -
ను మేయర్ జక్క వెంకట్ రెడ్డి, కార్పొరేటర్ శ్రీమతి బైటింటి శారద ఈశ్వర్ రెడ్డి, 
నాయకులు ఈశ్వర్ రెడ్డి కలిసి ప్రారంభించారు. ఈ సందర్బంగా ఆయుర్వేదం పై 
ప్రజలకు అవగాహన కార్యక్రమం నిర్వహించారు. ఉచితంగా మందుల పంపిణీ 
తో పాటు ఆరోగ్య సూత్రాలు, వాటి గురించి అవగాహన, నిత్యజీవితంలో అను -
సరించడం ద్వారా కలిగే ఉపయోగాలు, వ్యాధుల నివారణ తదితర అంశాలను 
వైద్య నిపుణులు ప్రజలకు వివరించారు. ఈ కార్యక్రమంలో కార్పొరేటర్ దొంతిరి 
హరిశంకర్ రెడ్డి, Dr అంజిరెడ్డి MD, డైరెక్టర్ విరాజిత ఎండి పంచకర్మ, Dr శివ 
MS,  వేద మానేజింగ్ డైరెక్టర్ కృష్ణ రెడ్డి, కాలనీ అధ్యక్ష కార్యదర్శులు, కాలనీ ప్రజలు 
తదితరులు పాల్గొ న్నారు.

బోడుప్పల్ మున్సిపల్ కార్పొరేషన్ పరిధిలోని కేశవ నగర్ నందు 
నూతనంగా ఏర్పాటు చేసిన "ది బాక్స్ కేఫ్"  ను పీర్జా దిగూడ మేయర్ 
జక్క వెంకట్ రెడ్డి, కార్పొరేటర్ సింగిరెడ్డి పద్మారెడ్డి, నాయకులు కొత్త  
లక్ష్మి రవి గౌడ్ కలిసి ప్రారంభించి నిర్వాహకులకు శుభాకాంక్షలు తె‑
లియజేసారు. ఈ కార్యక్రమంలో నాయకులు ఏనుగు మనోరంజన్ 
రెడ్డి, మల్లం వెంకటేష్ గౌడ్, ప్రభు తదితరులు పాల్గొ న్నారు.  

జయభేరి, మేడిపల్లి 

శుభకర క్లినిక్ ను 
ప్రారంభించిన తుంగతుర్తి 

జయభేరి, మేడిపల్లి :

మానవసేవయే మాధవసేవగా భావించి ప్రతి ఒక్కరికి మెరుగైన వైద్యాన్ని అందించాల-
ని కాంగ్రెస్ పార్టీ పీర్జా దిగూడ నగర అధ్యక్షులు తుంగతుర్తి రవి అన్నారు. మేడిపల్లిలోని 
న్యూ శ్రీరామ ఆర్టీసీ కాలనీలో డాక్టర్ హిమాన్షు వాస్ ఆధ్వర్యంలో నూతనంగా ఏర్పాటు 
చేసిన శుభకర క్లినిక్ ను ఆదివారం ఆయన ప్రారంభించారు. ఈ సందర్భంగా ఆయన 
మాట్లా డుతూ… మేడిపల్లి ప్రాంతంలో అధికంగా పేదవారే ఉండడం వలన అందరికీ 
అందుబాటు ధరల్లో  నాణ్యమైన వైద్య సేవలు అందిస్తే ప్రజల్లో  మంచి ఆదరణ పొంద-
వచ్చునన్నారు.

జయభేరి, మేడిపల్లి :

ఈ దేశం కోసం రక్తం ధారపోసిన సాహసం.. తన చివరి ఊపిరి వరకు దేశ 
ప్రజల కోసమే ఉంటూ, ప్రాణాలర్పించిన అవిశ్రాంత ధీరుడు.. గాంధీ వారస-
త్వాన్ని పుచ్చుకొని దేశాన్ని ప్రగతి బాటలో నడిపిన రాజకీయ అవని పై రాజీవ్ 
ఓ సంచలనం.. మన ప్రియతమ నాయకులు మాజీ ప్రధామంత్రి స్వర్గీయ 
రాజీవ్ గాంధీ జయంతి. 
ఆ మహనీయుడు జయంతి సందర్భంగా ఘన నివాళి.. ఈ కార్యక్రమంలో 
పీర్జా దిగూడ మున్సిపల్ కార్పొరేషన్ కాంగ్రెస్ పార్టీ అధ్యక్షులు తుంగతుర్తి 

రవి, ప్రధాన కార్యదర్శి పన్నాల శ్రీనివాస్ రెడ్డి, సీనియర్ నాయకులు జంగా 
చారి, మహిళా అధ్యక్షురాలు శ్రీలత బద్రు నాయక్, మండల ఓబీసీ సెల్ 
చైర్మన్ ఎర్ర ఐలేష్ యాదవ్, మున్సిపల్ ఓబీసీ సెల్ అధ్యక్షులు రంగన్న 
గౌడ్, మేడిపల్లి బీసీ సెల్ అధ్యక్షులు తాళ్లపల్లి మురళి, ఎస్సీ సెల్ అధ్యక్షులు 
పంగ రాజు, యూత్ అధ్యక్షులు ఉదయ రాజు గౌడ్, సీనియర్ నాయకులు 
విజయేందర్ రెడ్డి, ఉప్పరి ఉదయ్, బర్రె నాగరాజు, శ్రీకాంత్ పటేల్, జలగం 
శరత్, లోకనాథం, సుమన్ నాయక్, యూత్ కాంగ్రెస్ నాయకులు సీనియర్ 
నాయకులు పాల్గొ న్నారు.

నిరుపేదలకు అండగ నిలిచిన 
ఆపద్బాంధవుడు

జయభేరి, మేడిపల్లి :
హెచ్ఎండిఏ మేడిపల్లి, బాచుపల్లి లో మళ్లీ  రీ ఈ 
వేలానికి సిద్దమవడం… ఈస్ట్ హైదరాబాద్ అభివ్రుధ్ధి 
పై తెలంగాణా ప్రభుత్వం వైఫల్యం అని పిర్జా దిగుడా 
మున్సిపల్ కార్పొరేషన్ కాంగ్రెస్ పార్టీ అధ్యక్షులు 
తుంగతుర్తి రవి అన్నారు.
హైదరాబాద్ లో ప్రభుత్వ భూముల అమ్మకం ప్రభు -
త్వానికి భారీగా ఆదాయం వస్తోంది. ముఖ్యంగా వెస్ట్ 
హైదరాబాద్ లో ఉన్న భూముల వేలం రికార్డు లు సృష్టి-
స్తోంది. కోకాపేటలో ఒక ఎకరం 100 కోట్ల ధర పలికి 
దేశంలోనే సంచలనం సృష్టించింది... రెండు నెలల 
క్రితం ఖానమెట్ లో కూడా 60 కోట్లకు ఎకరం చొప్పున 
అమ్ముడుపోయింది. కేవలం ఎకరాల్లో నే కాదు, గజాల 
లెక్కన కూడా భారీ రేటు కు అమ్ముడుపోయింది. వెస్ట్ 
లోని మోకిల లో HMDA వేలం లో గజం లక్ష ఐదు 
వేలు పలికింది. హైదరాబాద్ లో భూముల వేలానికి 
ఉన్న డిమాండ్ ఈస్ట్, నార్త్ హైదరాబాద్ లో లేదు. ఈస్ట్ 
నార్త్ హైదరాబాద్ లో రైతుల భూములను అభివృద్ధి 
చేసి వేలం పాటలు నిర్వహిస్తోంది. మొదట్లో  భారీగా 
ధర పలికిన ఉప్పల్ భగాయత్ తర్వాత అంతగా కొను-
గోళ్లు  జరగలేదు. కొంతమంది వేలం పాటలో ప్లా ట్లు  
దక్కించుకున్న తర్వాత డబ్బులు కట్టలేక చేతులు 
ఎత్తేశారు. ఈ మధ్య కాలంలో వేలం పెట్టిన మేడిపల్లి, 
బాచుపల్లి HMDA వేలంలో అనుకున్న ధర పలక 
లేదు. దీనికి హైదరాబాద్ ఈస్ట్ పై ప్రభుత్వం మాటలు 
చెప్పినంత అభివ్రుధ్ధి చేయలేదు. వెస్ట్ హైదరాబాద్ లో 
ఐటీ పరిశ్రమ వల్లనే డిమాండ్ ఎక్కువగా ఉంది అని 
ప్రభుత్వం చెప్తోంది. అదే నిజమైతే ఈస్ట్ హైదరాబాద్ 
లో అతిపెద్ద ఇన్ఫోసిస్ క్యాంపస్ ఉంది.ఇందులో 50 
వేల మందికి పైగా ఉద్యోగులు పని చేస్తున్నారు. పక్కనే 
రహేజా మైండ్ స్పేస్ కూడా ఉంది. ఉప్పల్ లో జెన్ 
పాక్ట్ తో పాటు ఐటీ సెజ్ కూడా ఉంది. తూర్పు హై-
దరాబాద్ రింగ్ రోడ్డు  కు సమీపంలోనే బీబీనగర్ లో 
కొత్తగా AIIMS ఏర్పాటు అయ్యింది. ఒకటి రెండు 
ప్రైవేటు యూనివర్సిటీ లు, చాలా ప్రైవేటు ఇంజనీరిం-
గ్ కళాశాల లు ఉన్నాయి. మేడిపల్లి లోనే రాచకొండ 
కమిషనరేట్ కూడా నిర్మిస్తున్నారు. తార్నాక, ఉప్పల్, 
ECIL ఏరియా లో పదుల సంఖ్యలో కేంద్ర ప్రభుత్వ 

సంస్థలు, ఇన్ని ఉన్నా కూడా వేలంపై ఆసక్తి చూపకపో-
వడానికి ప్రధాన కారణం ప్రభుత్వ నిర్లక్ష్యమే. డిమాండ్ 
కు తగ్గట్టు గా వేగంగా మౌలిక సదుపాయాలు కల్పించ -
డం లో ప్రభుత్వం వైఫల్యం. ట్రాఫిక్ సమస్య పరిష్కారం 
కోసం ఐదేళ్ల క్రితం మొదలు పెట్టిన అంబర్ పేట, రా -
మంతపూర్, ఉప్పల్ నారపల్లి వరకు నిర్మించ తలపె-
ట్టిన ఎలివేటెడ్ బ్రిడ్జి నిర్మాణం పనులు మధ్యలోనే నిలిచి 

పోయాయి. దీని వల్ల ట్రాఫిక్ సమస్య మరింత ఎక్కువై 
ప్రజలు నరకం అనుభవిస్తున్నారు. రాచకొండ కమి-
షనరేట్ నిర్మాణం ఊగిసలాట లో ఉంది. సింగపూర్ 
టౌన్ షిప్ లో అర్బన్ హెల్త్ కేర్ ఆస్పత్రిలో నిర్మాణం 
చేయడం లేదు. ఈస్ట్ హైదరాబాద్ చెరువుల సుందరీ-
కరణ, పార్కులు, అంతర్గత, లింకు రోడ్ల నిర్మాణం పై 
దృషి పెట్టడం లేదు. ఇన్ఫోసిస్ తో మరిన్ని ఐటి సంస్థలు 
వచ్చేలా చర్యలు తీసుకోవడం లేదు. ఒక్క ఇన్ఫోసిస్ కే 
450 ఎకరాలు కేటాయించిన ప్రభుత్వం అందులో 
కొంత భూమి ఇతర సంస్థలకు కేటాయించి ఉంటే 
మరిన్ని కంపెనీ లు వచ్చి ఐటి అభివృద్ధి చెందేది. ఇక 
ఇన్ఫోసిస్ కు పక్కనే మాదారంలో ఐటి పార్కు ను ప్రక-
టించి మౌలిక వసతులు కల్పించకుండా వదిలేశారు. 
మంత్రి మల్లా రెడ్డి ఈ ఐటి పార్క్ ను కొంపల్లి కి తరలిం -
చుక పోయారని అంటున్నారు. హైదరాబాద్ నగరం 
నలుమూల అభివృద్ధి సమాన స్థా యిలో జరగాలనే ఉద్దే -
శ్యం తోనే ఈస్ట్ లో ఇన్ఫోసిస్, రహెజ, సౌత్ లో TCS 
ఈ రెండింటికి మధ్య లో మాదారం లో ఐటీ పార్కు కు 

వెయ్యి ఎకరాలు సేకరించారు. కానీ వెస్ట్ హైదరాబాద్ 
లో మౌలిక సదుపాయాల అభివృద్ధికి తీసుకున్న శ్రద్ద 
ఈస్ట్ హైదరాబాద్ పై తీసుకోవడం లేదు. అందుకే 
శంషాబాద్ ఎయిర్ పోర్టు  కు వెస్ట్ తో సమాన దూరంలో 
ఉన్నా కావల్సినంత భూమి అందుబాటులో ఉన్నా అభి-
వృద్ధి జరగడం లేదు. అందుకే ఈస్ట్ లో భూముల వేలం 
పై ఆసక్తి చూపడం లేదు. నార్త్ హైదరాబాద్ లో కూడా 
మౌలిక సదుపాయాలు లేకపోవడమే కారణం. సికిం-
ద్రాబాధ్  నార్త్ హైదరాబాద్ మధ్యలో కంటోన్మెంట్ 
రోడ్ల సమస్య వల్ల ట్రాఫిక్ ఇబ్బంది ఎక్కువగా ఉంది. 
వేగంగా ఫ్లై ఓవర్ లు నిర్మిస్తే భూములకు డిమాండ్ 
పెరిగే అవకాశం ఉంది. కాలుష్య కారక పరిశ్రమలు, 
ట్రాఫిక్, సమస్య వల్లనే బాచు పల్లి ఏరియా లో డిమాండ్ 
లేదు. ప్రభుత్వం కొన్ని ప్రాంతాల పై కాకుండా అన్ని 
ప్రాంతాల అభివృద్ధిపై సమ దృష్టి పెడితేనే సమగ్రాబి-
వృద్ది జరుగుతుంది.. ఇప్పటికైనా ప్రభుత్వం కళ్లు  తెరచి 
హైదరాబాద్ ఈస్ట్ అభివ్రుధ్ధి పై దృష్టి పెట్టా లని కాంగ్రెస్ 
పార్టీ పక్షాన డిమాండ్ చేస్తున్నాం.              

వెస్ట్ హైదరాబాద్ లో ఎకరం వంద కోట్లు , గజం లక్ష.. మరి వెస్ట్ లో ఉన్న డిమాండ్.. 

ఈస్ట్, నార్త్ లో ఎందుకు లేదు

జయభేరి, విజయవాడ :

 ఏపీలో  35 గ్రామ  సర్పంచ్‌, 245 వార్డు  సభ్యుల 
స్థానా లకు శనివారం పోలింగ్‌ జరిగింది.  మధ్యా-
హ్నం 1 గంట వరకు పోలింగ్‌   అనంతరం 2 
గంటల నుంచి ఓట్లు  లెక్కించి విజేతలను ప్రకటి-
స్తారు. చిన్న పంచాయతీల ఉపఎన్నికలే అయినా 
రెండు పార్టీలు ప్రతిష్టా త్మకంగా తీసుకోవడంతో 
చాలా చోట్ల ఉద్రిక్త పరిస్థితి ఏర్పింది.  అనంతపురం 
జిల్లా  నార్పలలో ఎనిమిదవ వార్డు  ఉప ఎన్నికలో 
టీడీపీ వర్సెస్‌ వైసీపీ అన్నట్లు గా పోరు సాగుతోంది.  
ఒక వార్డ్‌ పోలింగుకు డీఎస్పీ వెంకటశివారెడ్డి, సీఐ 
అస్సార్‌ భాష, రాప్తాడు, నార్పల ఎస్సైలు, మరో 
50 మంది పోలీసులతో భారీ బందోబస్తు ఏర్పాటు 
చేశారు.  ఎనిమిదవ వార్డులో  మధ్యాహ్నం ఒంటి 
గంటకి పోలింగ్‌ ముగిసింది.  ఆ తర్వాత రెండు 
గంటల నుంచి వార్డు  కౌంటింగ్‌ నిర్వహిస్తారు. 
ఏలూరు జిల్లా  దెందులూరు నియోజకవర్గం 
పెదపాడు మండలం వీరమ్మకుంట పంచాయతీ 
ఎన్నికల్లో  ఉద్రికత్త ఏర్పడింది. వైసీపీ కార్యకర్తలు.. 
టీటీడీపీ  కార్యకర్తలపై దాడికి పాల్పడ్డా రు.  ఎమ్మె-
ల్యే అబ్బయ్య చౌదరి తమపై దాడులు చేయిస్తున్నా-
రని తెలుగు దేశం కార్యకర్తలు ఆరోపిస్తున్నారు. 
మరోవైపు మాజీ ఎమ్మెల్యే, టిడిపి నేత చింతమనే-
ని ప్రభాకర్‌ను గ్రామంలోకి రాకుండా పోలీసులు 
అడ్డుకు న్నారు.. వైసిపి ఎమ్మెల్యే దూలం నాగేశ్వ-
రరావు కుమారుడు ఆధ్వర్యంలో రిగ్గింగ్‌ జరు-

గుతోందని తెలుగుదేశం నేతలు ఆరోపించారు.  
ఏడుగురు టిడిపి కార్యకర్తలను పోలీసులు అదు-
పులోకి తీసుకున్నారు. కొండపి ఎమ్మెల్యే స్వామి 
ఇంటి వద్ద పోలీసు బందోబస్తు ఏర్పాటు చేశారు. 
వైసిపి ఇన్‌ఛార్జిని వదిలి తమను అడ్డు కుంటున్నార-
ని ఎమ్మెల్యే స్వామి ఆరోపించారు. శ్రీకాకుళం జిల్లా  
సరుబుజ్జిలి మండలం బప్పడంలో వైసిపి, టిడిపి 
వర్గా ల మధ్య ఘర్షణ చోటు చేసుకుంది. పలువురు 
టిడిపి కార్యకర్తలకు గాయాలు కాగా ఆసుపత్రికి 
తరలించారు. 
ఓటమి భయంతో సర్పంచ్ ఉప ఎన్నికల్లో  వైసీపీ  
అక్రమాలకు పాల్పడుతోందని టీడీపీ నేత ధూళి-
పాళ్ల నరేంద్ర కుమా ఆరోపించారు.  దెందులూరు 
నియోజకవర్గం వీరమ్మకుంటలో టీడీపీ కార్యకర్త-

లపై వైసీపీ రౌడీల దాడి దుర్మార్గమని మండిపడ్డా -
రు. ఎమ్మెల్యే అబ్బయ్య చౌదరి అండచూసుకునే 
వైసీపీ కార్యకర్తలు దాడులకు తెగబడ్డా రన్నారు. 
అధికార పార్టీ అక్రమాలు, దాడులు, దౌర్జన్యాల-
కు పోలీసులు వత్తాసు పలకడం దుర్మార్గమని 
ఆగ్రహం వ్యక్తం చేశారు. అధికార పార్టీకి ఒక 
రూలు - ప్రతిపక్షానికి ఒక రూలా అని ప్రశ్నించా-
రు. సార్వత్రిక ఎన్నికల తర్వాత ఎమ్మెల్యే అబ్బయ్య 
చౌదరి దెందులూరు నుంచి పారిపోవడం ఖాయ-
మన్నారు. వీరమ్మకుంటలో చోటుచేసుకున్న 
ఘటనపై ఎన్నికల అధికారులు స్పందించాలని 
కోరారు. దాడులకు తెగబడిన వారిపై కేసులు 
నమోదు చేయాలని ధూళిపాళ్ల నరేంద్ర డిమాండ్ 
చేశారు. 

పంచాయితీ ఎన్నికల్లో  ఉద్రిక్తత

కోటి 
రూపాయిల
ఫోన్ల రికవరీ

జయభేరి, విశాఖపట్ట ణం :
మనిషి జీవితంలో మొబైల్ ఫోన్ సుస్థిర భాగం అయిపోయింది..! 
ఎంతలా అంటే ఏమున్నా లేకపోయినా.. మొబైల్ ఫోన్ మాత్రం 
ఎల్లప్పుడు అందుబాటులో ఉంటే చాలు అనేలా. ఉదయం లేచిన 
దగ్గర్నుంచి రాత్రి పడుకునే వరకు.. ఒక్కోసారి పడుకున్న తరువాత 
కూడా మొబైల్ తో అనుబంధం అలా ఉంది మరి. తీపి గుర్తుల 
ఫోటోలు, అనుబంధల, ఆప్యాయ్యతలు, అవసరల నెంబర్లు , డేటా.. 
ఇలా ఒకటి కాదు అన్ని అందులోనే..! అంతలా మనిషితో పెనవేసు-
కు పోయిన మొబైల్ ఫోన్.. చెజారిపోతే..?! ఆమ్మో.. గుండె జారిపో-
యేంత పనవుతుంది. ఫోన్లు  పోయినా, చోరికి గురైనా ఆ ఆందోళన 
ఆవేదన అంతా ఇంతా కాదు.అటువంటి మొబైల్స్ పోగొట్టు కున్న 
వారికి శుభవార్త చెప్పారు విశాఖ పోలీసులు. ఒకటి కాదు.. రెండు 
కాదు.. ఏకంగా అరకోటి విలువైన మొబైల్స్ రికవరీ చేసి సేఫ్ గా అం -
దించ్చారు. అదికూడా కంప్లైంట్ లేకుండా.. పోలీస్ స్టేషన్ చుట్టూ  
తిరగకుండా.. ఎఫ్ ఐ ఆర్ నమోదు చేయకుండా.. ఇంట్లో  కూర్చుని 
వివరాలు పంపిన వారికి ఫోన్లు  వెతికి మరీ అప్పగించ్చారు.మొబైల్ 
ఫోన్లు  పోవడం.. చోరికి గురికావడం కామన్. అటువంటి సమయా-
ల్లో  దొరికే వరకు వెతికే ప్రయత్నం చేస్తాం.. అవసరమైతే ఫోన్ కోసం 
ఖర్చు కూడా పెడతాం. ఇష్ట దైవాలకు మొక్కుకుంటాం. ఎవరైనా 
మొబైల్ తీసుకొచ్చి ఇస్తే.. వారికి బహుమతులు ఇచ్ఛేందుకైనా 
వెనుకాడం. ఆ సమయంలో ఆ క్షణం హమ్మయ్య అనుకుని దేవుడే 
ఇలా పంపించ్చాడా అనుకుంటాం. ఇక అన్ని ప్రయత్నాలు చేసినా 
మొబైల్ ఫోన్ దొరక్కపొతే ఆశలు వదులు కోవడం తప్పా మరే ఇతర 
మార్గం లేదు. కానీ.. ఏపీ పోలీసులు అందుబాటులోకి తెచ్చిన పోర్టల్ 
చాట్ బోట్ తో ఇక కాస్త ఆలస్యమైనా మీ మొబైక్ ఫోన్ పదిలంగా మీ 
చెంతకు వచ్ఛేస్తోంది.విశాఖలో కనిపించకుండా పోయిన మొబైల్ 
ఫోన్లను ట్రాక్ చేస్తున్నారు పోలీసులు. ఇందుకోసం ఓ బృందమే ప్ర-
త్యేకంగా పనిచేస్టోం ది. క్రైమ్ డీసీపీ నాగన్న నేత్రత్వంలో మరోసారి 
భారీగా మొబైల్ ఫోన్లను రికవరీ చేశారు. ఈసారి ఏకంగా 230 
మొబైల్ ఫోన్లు  ట్రాక్ చేసి తీసుకొచ్చ్చారు. వాటివిలువ దాదాపు 
అరకోటి ఉంటుందని అన్నారు సిపి త్రివిక్రమ్ వర్మ.
రాష్ట్రలు దాటిపోయిన ఫోన్లు ..!
– సిపి ఆదేశాలతో సిటీ పోలీస్‌కి చెందిన CCS బృందం టెక్ సెల్ 
డేటా సహాయంతో అన్ని సాంకేతిక కోణాల్లో  విశ్లేషించింది. వివిధ 
ప్రదేశాలలో వినియోగదారుల నుండి పోగొట్టు కున్న మొబైల్‌ల -
ను.. రికవరీ చేశారు. ఢిల్లీ, రాజస్థా న్, కేరళ, తమిళనాడు, ఒడెస్సా, 
తెలంగాణ తో పాటు ఎపిలోని తిరుపతి, గుంటూరు, పశ్చిమగోదా-
వరి, తూర్పుగోదావరి, శ్రీకాకుళం, విజయనగరం, విశాఖపట్నం 
జిల్లా ల్లో  మొబైక్స్ వినియోగంలో ఉన్నట్లు  గుర్తించారు.
– పోయిన మొబైల్ ఫోనలలో ఆపిల్ లాంటి విలువైన ఫోన్లతో పాటు.. 
అన్ని బ్రాండ్ల మొబైల్స్ ఉన్నాయి. దొరికినవాన్ని దొరికినట్టు గా 
రికవరి చేసి.. మీడియా ముందు పెట్టా రు పోలీసులు. ఆ తరువాత 
బాధితులకు అప్పగించారు. ఒక్కసారిగా తమ మొబైల్స్ ను చుసిన 
బాదితులు… ఎగిరి గంతేసేలా ఆనందపడ్డా రు. పోయిన ఫోన్ పై 
ఆశలు వదులుకున్న వాళ్ళంతా ప్రాణంగా భావించే మొబైక్స్ కళ్ళ-
ముందు కనిపించందంతో పట్టలేనంత ఆనందంలో మునిగిపోయా-
రు. పోలీసులకు ప్రత్యేక ధన్యవాదాలు చెప్పారు.



బాలీవుడ్‌లో గ్లా మరస్‌ రోల్స్‌తోపాటు పర్‌ఫార్మెన్స్ ఓరియెంటెడ్‌ పాత్రలు చేస్తూ .. సూపర్ ఫ్యాన్‌ ఫాలోయింగ్‌ సంపాదించుకున్న 
భామల్లో  ఫస్ట్‌ ప్లేస్‌లో ఉంటుంది కియారా అద్వానీ. భరత్‌ అనే నేను సినిమాతో తెలుగు ప్రేక్షకులను పలుకరించిన ఈ ముంబై 

చిన్నది ప్రస్తు తం అగ్ర దర్శకనిర్మాతలకు మోస్ట్ వాంటెడ్‌ హీరోయిన్‌ అయిపోయింది. సిద్దా ర్థ్‌ మల్హో త్రాను పెండ్లి చేసుకొని.. 
వైవాహిక జీవితంలోకి అడుగుపెట్టిన తర్వాత సెకండ్‌ ఇన్నింగ్స్‌లో ప్రొఫెషనల్‌గా ఫుల్ బిజీ అయిపోయింది కియారా 

అద్వానీ. హెడ్‌ టర్నింగ్ బ్లా క్ డ్రెస్‌ లో నెటిజన్లకు కంటి మీద కునుకు లేకుండా చేస్తోం ది. ఇంతకీ కియారా అద్వానీ 
వేసుకున్న తాజా డ్రెస్‌ ఖరీదెంతో తెలిస్తే షాకవ్వాల్సిందే. తాజా కథనాల ప్రకారం ఈ డ్రెస్‌ ఖరీదు అక్షరాలా రూ.1.32 

లక్షలు. కియారా అద్వానీ ప్రస్తు తం శంకర్‌-రాంచరణ్ కాంబోలో వస్తు న్న గేమ్‌ ఛేంజర్‌లో ఫీ మేల్‌ లీడ్ రోల్‌లో 
నటిస్తోం ది. ఈ భామ రీసెంట్‌గా కార్తీక్‌ ఆర్యన్‌తో కలిసి నటించిన సత్య ప్రేమ్‌ కీ కథ సినిమా సక్సెస్ టాక్‌ తె-

చ్చుకుంది. ఇటీవలే India Couture Week 2023లో బార్బీ గర్ల్‌, బేబీ డాళ్‌లా.. సిల్వర్‌ కలర్‌ 
చమ్‌కీలతో డిజైన్‌ చేయబడ్డ గులాబీ రంగు డ్రెస్‌లో ర్యాంప్‌పై హొయలుపోతూ షోకు స్పెషల్ 

అట్రాక్షన్‌గా నిలిచింది. ఈ షోలో నెమలి ర్యాంప్‌వాక్ చేస్తుందా ..? అన్నట్టు గా 
ఉన్న కియారా విజువల్స్‌ ఇప్పటికే నెట్టింట్లో  హల్ చల్ చేస్తు న్నాయి.

సినిమా

విజయ్‌ డబుల్‌ యాక్షన్‌
తమిళ అగ్ర హీరో విజయ్‌ ప్రస్తు తం ‘లియో’ చిత్రీకరణలో బిజీగా 
ఉన్నారు. లోకేష్‌ కనకరాజ్‌ దర్శకత్వం వహిస్తు న్న ఈ చిత్రం గ్యాంగ్‌స్ట-
ర్‌ డ్రామాగా తెరకెక్కుతున్నది. అక్టో బర్‌ 18న విడుదలకానుంది. ఈ 
సినిమా అనంతరం వెంకట్‌ప్రభు దర్శకత్వంలో విజయ్‌ ఓ చిత్రంలో 
నటించబోతున్నారు. ఆయన నటిస్తు న్న 68వ చిత్రమిది. ఈ సినిమా 
గురించి ఓ ఆసక్తికరమైన వార్త వినిపిస్తు న్నది. ఇందులో విజయ్‌ అన్నా-
దమ్ములుగా ద్విపాత్రాభినయంలో కనిపిస్తా రని తెలిసింది. రెండు భిన్న 
కోణాల్లో  ఈ పాత్రలు సాగుతాయని చెబుతున్నారు. యువన్‌శంకర్‌ 
రాజా ఈ చిత్రానికి స్వరకర్త. మాస్‌ యాక్షన్‌ ఎంటర్‌టైనర్‌గా దర్శకుడు 
వెంకట్‌ప్రభు ఈ చిత్రాన్ని తెరకెక్కించబోతున్నారు.

సొమవారం
21.08.2023

సెర్బియ‌న్ మోడ‌ల్‌తో 
దిశా ప‌టానీ డేటింగ్‌..!
బాలీవుడ్ హాట్ ల‌వ‌ర్స్‌ టైగ‌ర్ ష్రాఫ్‌, దిశా ప‌టానీ కొద్దినెల‌ల కింద‌ట ఎవ‌రి దారి వారు చూసుకున్నారు. 
బ్రేక‌ప్ అనంత‌రం వారిద్ద‌రూ మంచి స్నేహితులుగా మిగిలిపోగా ఇక వార్ న‌టుడు ఇటీవ‌ల దీక్షా ధ‌నుక‌తో 
రిలేష‌న్‌షిప్‌లో ఉన్న‌ట్టు  వార్త‌లొచ్చాయి. ఇక బాలీవుడ్ భామ దిశా ప‌టానీ సెర్బియ‌న్ మోడ‌ల్‌, ఫ్రెండ్ 
అలెగ్జాం డ‌ర్ అలెక్స్ ఇలిక్‌తో ప్రేమాయ‌ణం న‌డుపుతోంద‌ని చెబుతున్నారు. వీరిద్ద‌రూ డేటింగ్‌లో ఉన్నార‌ని 
వార్త‌లు రాగా, లేటెస్ట్‌గా వీరు క‌లిసిఉన్న వైర‌ల్ వీడియో వీరి రిలేష‌న్‌షిప్‌పై సంకేతాలు పంపుతోంది. 
డేటింగ్ గురించి వీరిద్ద‌రూ ధ్రువీక‌రించ‌క‌పోయినా అలెక్స్‌తో దిశా పీక‌ల్లో తు ప్రేమ‌లో ఉంద‌ని వార్త‌లు 
గుప్పుమంటున్నాయి. దిశా త‌న ఇన్‌స్టాగ్రాం  స్టోరీలో  అలెగ్జాం డ‌ర్ అలెక్స్ ఫొటోను షేర్ చేసింది. అలెక్సి 
వంటి ఫ్రెండ్ ల‌భించ‌డం అదృష్టం అంటూ దిశా రాసుకొచ్చింది. ఇక తాము ఒకే అపార్ట్‌మెంట్‌లో 
ఉండేవార‌మ‌ని, ఇద్ద‌రికీ ఫిట్‌నెస్ అంటే ఇష్టం కావ‌డంతో క్లో జ్ ఫ్రెండ్స్ అయ్యామ‌ని అలెక్స్ గ‌తంలో ఓ 
ఇంట‌ర్వ్యూలో చెప్పాడు.

కాస్లీ డ్రెస్‌ గురూ.. 
బ్లా క్‌ కాస్ట్ యూమ్‌ ధర ఎంతో 

తెలిస్తే షాకవ్వాల్సిందే..!

దిగ్గజ దర్శకుడు శంకర్‌ వారసురాలు అదితి తమిళ -
నాట రోజు రోజుకు సంచలనంగా మారిపోయింది. 
ఇప్పటికి ఆమె చేసింది రెండు సినిమాలే. కానీ రెండు 
బంపర్ హిట్లే. ఏడాది కిందట కార్తితో విరుమన్‌ సినిమా 
చేసి నటిగా తొలిసినిమాతోనే తిరుగులేని గుర్తింపు తె -
చ్చుకుంది. ఇక ఇటీవలే విడుదలైన మహవీరుడుతో 
మరో హిట్‌ను ఖాతాలో వేసుకుంది. ప్రస్తుతం అదితి 
శంకర్‌ రెండు సినిమాలను సెట్స్‌ మీద ఉంచింది. 
అందులో ఒకటి షూటింగ్‌ దశలో ఉండగా.. మరోటి 
ప్రీ ప్రొడక్షన్‌ పనులు జరుపుకుంటుంది. ఇదిలా ఉంటే 
ఈ బ్యూటీకి ఓ బంపర్ ఆఫర్‌ తగిలినట్లు  తెలుస్తుంది. 
ఆకాశం నీ హద్దు రాతో నేషనల్ అవార్డు  గెలుచుకున్న 

టీమ్ మరోసారి క్రేజీ ప్రాజెక్ట్‌ కోసం చేతులు కలుపుతు -
న్నారు. కాగా ఈ సినిమాలో సూర్యకు జోడీగా అదితిశం -
కర్‌ నటించబోతున్నట్లు  ఇన్‌సైడ్‌ టాక్‌. ఇప్పటికే కథా 
చర్చలు కూడా ముగిశాయట. సుధా కొంగర దర్శక-
త్వం వహిస్తున్న ఈ సినిమాకు జీ.వి ప్రకాష్‌ కుమార్‌ 
స్వరాలు సమకూర్చుతున్నాడు. శౌర్యం ఫేమ్‌ శివ దర్శ -
కత్వం వహిస్తున్న ఈ సినిమా దాదాపు రూ.300 కోట్ల 
బడ్జెట్‌తో తెరకెక్కుతుంది. ఇప్పటికే రిలీజైన గ్లింప్స్‌కు 
ఓ రేంజ్‌లో రెస్పాన్స్ వచ్చింది. ఈ సినిమా తర్వాత వె-
ట్రమారన్‌తో వడివాసాల్‌ చేయనున్నాడు. ఈ రెండు 
పూర్తయిన తర్వాత సుధా కొంగరతో సినిమా సెట్స్‌ 
మీదకు వెళ్లనుంది.

శంకర్‌ కూతురుకు బంపర్ ఆఫర్‌.. 
ఆ స్టా ర్‌ హీరో పక్కన నటించే ఛాన్స్‌..!

పీకల్లో తు 
ప్రే మలో ఉన్నాం
కథానాయిక తమన్నా, నటుడు విజయ్‌ వర్మ రియల్‌ లవ్‌స్టోరీ  
ఇప్పుడు హాట్‌టాపిక్‌. ఈ జంట తమ ప్రేమను బాహాటంగా -
నే ఒప్పుకుంటున్నారు. అంతేకాదు ఇద్దరు గాఢ ప్రేమలో 
మునిగి తేలుతున్నారు. ఇప్పటి వరకు పలు ఇంటర్వ్యూలో 
తమ ప్రేమ గురించి చెబుతూనే వున్నారు. తాజాగా విజయ్‌ 
వర్మ మరోసారి ఈ విషయంపై మాట్లా డారు. ‘మా లవ్‌స్టోరీ  
గురించి, మా గురించి తెలుసుకోవడానికి అందరూ ఎంతో 
ఆసక్తిగా వున్నారు. అందరి ఆదరణ, అభినందనలు పొందిన 
జంటల్లో  మేము కూడా వున్నామనేది నాకు ఇప్పటి వరకు 
తెలియదు. అంత మంది ఆదరణ సొంతం చేసుకున్నందుకు 
సంతోషంగా వుంది.
మేమిద్దరం ప్రేమలో పడిన కొత్తలో బయటికి వెళ్లినప్పుడు 
అందరి దృష్టి మా మీద పడటం, వ్యక్తిగత జీవితం అందరిలో డి -
స్కషన్‌ పాయింట్‌గా వుండటం అసౌకర్యంగా ఫీలయ్యా.రాను 
రాను నేను కూడా దానికి అలవాటుపడ్డా ను. ఏది ఏమైనా తమ-
న్నాతో నేను పీకల్లో తు ప్రేమలో మాత్రం వున్నాను’ అని విజయ్‌ 
చెప్పుకొచ్చారు. ‘విజయ్‌ తన జీవితంలో ఎంతో స్పెషల్‌ పర్సన్‌ 
అని, నాకు కష్టం వస్తే నాతోనే వుంటాడనే నమ్మకం వుందని’ 
తమన్నా పలు సార్లు  చెప్పిన సంగతి తెలిసిందే.

సీక్వెల్స్ కు కలెక్షన్లు  ఫుల్
 బాలీవుడ్‌ హుషారుగా పాటలు పాడుకుంటోంది. లాస్ట్ వీక్‌ రిలీజ్‌ అయిన రెండు సినిమాల కలెక్షన్లు  చూసి కడుపునిం -
డిపోతోంది బాలీవుడ్‌కి. అందుకే పండగ చేసుకుంటున్నారు నార్త్ జనాలు. అయితే, కాసుల వర్షం కురిపిస్తున్న గదార్‌2, 
ఓఎంజీ2.. సినిమాలకు ఓ కామన్‌ పాయింట్ ఉంది.  సన్నీడియోల్‌, అమీషాపటేల్‌ నటించిన గదార్‌ సినిమాకు సీక్వె-
ల్‌గా తెరకెక్కింది గదార్‌2. సీక్వెల్‌ లోనూ వారిద్దరే నటించడం అందరినీ అట్రాక్ట్ చేసిన విషయం. లాస్ట్ వీక్‌ రిలీజ్‌ 
అయిన ఈ సినిమా 300 కోట్ల వసూళ్లకు దగ్గర్లో  ఉంది. జనాలకు నచ్చే కథ, వాళ్ల పల్స్ పట్టు కోగలిగే స్క్రీన్ ప్లే ఉంటే 
కోట్లు  కొల్లగొట్టడం కష్టమేమీ కాదని ప్రూవ్‌ చేసింది సన్నీడియోల్‌ గదార్‌2.మాస్‌ జనాల పాకెట్లను కబ్జా  చేస్తోంది 
గదార్‌2. జనాల్లో కి వెళ్లిన సినిమాలకే ఇన్నేసి వసూళ్లు  తెచ్చుకోవడం సాధ్యమవుతుందని అంటున్నారు ట్రేడ్‌ పండిట్స్.
ఇప్పటికీ నార్త్ లో హౌస్‌ఫుల్‌ బోర్డు లు దర్శనమిస్తున్నాయంటేనే, సన్నీ మూవీ హిట్‌ రేంజ్‌ ఏంటో అర్ధం చేసుకోవచ్చు. 
గదార్‌ సీక్వెల్‌కి బాక్సాఫీస్‌ దగ్గర గట్టిపోటీనిచ్చిన సినిమా ఓమైగాడ్‌2. ఆల్రెడీ ప్రేక్షకులకు బాగా నచ్చిన ఓ మైగాడ్‌ 
మూవీకి సీక్వెల్‌గా తెరకెక్కింది ఓమైగాడ్‌2అక్షయ్‌కుమార్‌ నటించిన ఈ సినిమాకు కూడా యమా క్రేజ్‌ వచ్చింది. 
అక్షయ్‌ వంద కోట్ల రెమ్యునరేషన్‌ తీసుకున్నారనే టాక్‌ కూడా వినిపించింది. అయితే అందులో నిజం లేదని, ఆయన 
సినిమాకు పార్ట్ నర్‌గా మాత్రం వ్యవహరించారని స్పష్టం చేశారు మేకర్స్.




